
 
 KATHY HOCHULگورنر   3/26/2025 :لیے کے ریلیز  فوری

 
 

کی جانب سے شمالی اور مرکزی نیو یارک کے علاقوں میں شدید موسمی حالات کے باعث  HOCHULگورنر 
  نقصان اٹھانے والے کھیتوں کے لیے آفت کا اعلامیہ جاری کرنے کی درخواست

  
میں شدید موسمی حالات کے بعد اونیڈا، لوئیس، ہرکائمر، اوسویگو اور میڈیسن کاؤنٹیز  2025جنوری اور فروری 

  کی جانب سے سیکریٹری سطح کی آفت کا درجہ دینے کی درخواست طلب USDAکے کھیتوں کے لیے 
  

بہت سے کھیتوں کو مویشیوں، ڈھانچہ نما اصطبلوں اور آلات کے ڈھانچوں کو شدید نقصان پہنچا ہے، جس کا تخمینہ  
  ملین لگایا گیا ہے 20$سے  $15

  
کے ذریعے کم شرح سود پر ہنگامی قرضوں کے لیے  USDAاس درجہ بندی سے کھیتوں کے اہل مالکان کو 

  درخواست دینا ممکن ہو گا
  
  

)کیتھی ہوکل( نے آج اعلان کیا ہے کہ ریاست نیو یارک کی جانب سے اونیڈا کاؤنٹی اور اس  Kathy Hochulگورنر 
 Department ofسے متصل لوئیس، ہرکائمر، اوسویگو، اور میڈیسن کاؤنٹیز کے لیے امریکی محکمۂ زراعت )

Agriculture, USDA  سے سیکریٹری سطح کی آفت کا درجہ دینے کی درخواست کی جا رہی ہے۔ ان کاؤنٹیز میں )
میں شدید سرمائی موسم کے زیرِ اثر آنے کے باعث مویشیوں کا   2025بہت سے کھیتوں کو جنوری اور فروری 

رت میں متاثرہ  نقصان ہوا ہے اور اصطبل کے ڈھانچوں اور آلات کو نقصان پہنچا ہے۔ آفت کا درجہ ملنے کی صو
  کھیتوں کے لیے امریکی محکمۂ زراعت سے کم شرح سود والے ہنگامی قرضوں کے لیے درخواست دینا ممکن ہو گا۔ 

  
"اس سال کے آغاز میں شدید موسم سے شمالی اور مرکزی نیو یارک میں کھیتوں کو غیر معمولی نقصان پہنچا ہے،  

کی جانب سے آفت کا درجہ دینے کی   USDAاور ہماری زرعی کمیونٹیز کے لیے ریلیف لانے کی خاطر، میں 
"یہ نقصان کھیتوں کے مستقبل پر اثر انداز ہو رہا ہے  )ہوکل( نے کہا۔  Hochulگورنر درخواست کر رہی ہوں،" 

سے درخواست کرتی ہوں کہ وہ  USDAکیونکہ وہ لوگ کروڑوں ڈالرز کے معاشی اثرات کا سامنا کر رہے ہیں۔ میں  
  فوری طور پر ان کاؤنٹیز کو آفت زدہ قرار دے اور ہمارے کسانوں کو آگے بڑھنے کے لیے درکار امداد فراہم کرے۔"

  
تک،   2025فروری  25جنوری سے   6( کے مطابق، National Weather Serviceقومی موسمیاتی سروس )

ریاست نیو یارک کے شمالی اور وسطی علاقوں میں موسمِ سرما کے شدید حالات رونما ہوئے، جس کے دوران تیز  
انچ سے زیادہ برفباری ہوئی۔ اس کے علاوہ، درجۂ حرارت مسلسل  180ہوائیں، منجمد برف اور دونوں علاقوں میں 

ے رہا اور برف پگھل کر کم ہونے کا کوئی وقفہ نہیں آیا، جس کی وجہ سے زرعی عمارتوں پر  نقطۂ انجماد سے نیچ
لگاتار برفباری ہوئی اور برف جمع ہوتی رہی۔ ان بھاری بوجھ کے نتیجے میں ڈھانچوں کو نقصان پہنچا اور انہدام کا  

رعی سازوسامان کے ذخیرہ کرنے کی  سامنا کرنا پڑا، مویشی ہلاک ہوئے، چارے اور سامان کو نقصان پہنچا اور ز
 Farm( کے اونیڈا کاؤنٹی کے فارم سروس ایجنسی )USDAتنصیبات تباہ ہو گئیں۔ امریکی محکمۂ زراعت )

Service Agency, FSA ،سے زائد زرعی   60( اور کارنیل کوآپریٹیو ایکسٹینشن دفاتر سے مشاورت کی بنیاد پر
  ملین تک نقصان پہنچا ہے۔ 20$سے  15$مقامات کو تقریباً 

  



"شدید برفباری اور منجمد برف کے  )رچرڈ اے بال( نے کہا،  Richard A. Ballریاستی کمشنر برائے زراعت  
آخری مرحلے کے فوراً بعد، میرے لیے اونیڈا کاؤنٹی میں کئی فارمز کا دورہ کرنا ممکن تھا اور میں نے ان فارمز کو  

عموماً جب ہم شدید موسم کا سامنا کرتے ہیں تو ہمیں فصلوں کے  پہنچنے والا نقصان خود اپنی آنکھوں سے دیکھا تھا۔
نقصان کی فکر ہوتی ہے، لیکن اس سرمائی طوفان نے بنیادی ڈھانچے اور مویشیوں کو متاثر کیا ہے، جس سے اس 

سال کی کاشتکاری کا سیزن انتہائی مشکل ہو جائے گا۔ یہ درخواست کرنے پر میں گورنر کا شکر گزار ہوں اور 
USDA   کا بھی شکریہ ادا کرتا ہوں کہ وہ اس قدرتی آفت کی منظوری دے کر ان کسانوں کو مالی مدد فراہم کرنے پر

  غور کر رہے ہیں۔"
  

مارچ کو اونیڈا کاؤنٹی میں شدید موسم سے متاثر ہونے والے کئی فارموں کا دورہ کیا ہے۔ ان   7)بال( نے  Ballکمشنر 
شدید موسمی حالات سے مختلف قسم کی زرعی سرگرمیاں متاثر ہوئی ہیں، جن میں ڈیری فارم، بیف فارم، چارہ پیدا  

والے فارم شامل ہیں۔ ان واقعات اور ان کے نتیجے   کرنے والے فارم، نرسری اور گرین ہاؤس کاروبار اور فصل اگُانے
  میں ہونے والے نقصان نے مقامی زرعی معیشت پر گہرے اثرات مرتب کیے ہیں۔

  
ایک آفت کی نامزدگی کے تحت، بنیادی کاؤنٹیز اور ان سے متصل کاؤنٹیز میں موجود فارم آپریٹرز، اگر وہ اہلیت کے 

کی جانب سے ایمرجنسی قرضوں کے لیے انہیں زیرِ غور لایا جا سکتا ہے۔ اہل کاؤنٹیز   FSAتقاضے پورے کریں، تو 
کے کسانوں کے پاس آفت کی منظوری کی تاریخ کے بعد سے آٹھ ماہ کا وقت ہوتا ہے تاکہ وہ ریلیف پروگرامز کے  

  لیے درخواست دے سکیں۔
  

اس کے علاوہ، گورنر نے درخواست کی ہے کہ کانگریس کی طرف سے مختص کی گئی کوئی بھی آفتی امداد، متاثرہ  
پر زور دیا ہے کہ وہ دیگر امدادی پروگرامز کو بھی اجاگر   USDAکسانوں کی مدد کے لیے دستیاب بنائی جائے، اور 

  کریں جن سے یہ کسان فائدہ اٹھا سکتے ہیں۔
  

###  

